
Биология және биотехнология факультеті

Биофизика және биомедицина кафедрасы
«БИОЛОГИЯНЫ ОҚЫТУ ӘДІСТЕМЕЛЕРІ» пәні бойынша
Зертханалық жұмысқа әдістемелік ұсыныс

1 практикалық (зертханалық) сабақ: 1. Зертханалық сабақ уақытында қауіпсіздік ережелерімен танысу.  2. Биология пәнінен сабақ жоспарын жазу. 2. Сабақ беру әдіс тәсілдерімен танысу.

Биология ғылымының өмірде алатын орны ерекше. Сондықтан да биологиядан терең білім алып, толықтай игеріп, оқулықпен қатар оның әдістемелік кешенін пайдалану мен дамытудың ролі зор. Биология пәнінің өзіне тән ерекшелігі- биология кабинетінде, лабороториясында арнайы жүргізілетін зертханалық жұмыстар. Оқушылардың зертханалық жұмыстарға ынтасы мен белсенділігін арттыру мақсатында арнайы дәптерде жүргізуді ұсынамын. Оқулық меңгерген білімінің негізі болса, жұмыс дәптері оның көмекші құралы, қосымшасы. Оқулықтың мазмұнын толық меңгергенде ғана дәптерде берілген тапсырмаларды дұрыс толтыруға болады. Сондықтан мына ережелерді естен шығармау керек: 
- алдымен тақырыпты оқулықтан әбден түсініп, мазмұнын білу; 
- дәптерді қатесіз асықпай толтыру; 
- берілген сұрақтар мен тапсырмаларды оқып-түсініп алған соң оған жауап іздеу; 
- дәптердегі тапсырмалар, сұрақтар, сызба нұсқалардың бірін қалдырмай ұқыпты толтыру. 
Дәптердің толтырылғандығына қарап, әр оқушының күнделікті сабаққа дайындалғандығын, тақырып мазмұнын меңгергендігін бірден айқындауға болады. Оқулық пен дәптерді қатар қойып, оған жауапкершілікпен қарағанда ғана толық нәтижеге жетеді. 

Биология кабинетіндегі жұмыс кезіндегі 
қауіпсіздік техникасы бойынша нұсқау 

1.Зертханалық оқушы үстелдерінде биология сабағына қатысты оқу құралдары, аспаптар мен құрал жабдықтар ғана жатады. 
2.Өткір пышақпен, сапты инемен жұмыс істеу кезінде жарақат алып қалмас үшін бұл аспаптардың кесетін немесе түйрейтін бөліктерін ешқашанда өзіңе, жолдастарыңа қарай бағыттама. 
3.Шыны ыдыс пен жұмыс істегенде сақ болу керек,оны сабынмен 
жума(қолға ұстауға сусымалы болады, сол себепті 
құлатып,сындырып алуың мүмкін). Егер шыны ыдыс бәрібір сына 
қалса, оның жарықшақтарын қолмен жинама, дұрысы-сыпырғы мен 
күрекшенің көмегімен жинап алу керек. 
4.Зертханалық жұмыстар біткен соң қолды міндетті түрде мұқият 
сабындап жуу қажет. 

Микроскоппен жұмыс істеудің ережелері 

1. Микроскоппен орындықта отырып жұмыс істеу шарт. Жұмысқа кірісер алдында оны шүберекпен сүртіп алу қажет және жұмыстың соңына дейін микроскопты орыннан қозғамайды. 
2. Препаратты дайындап болған соң оны заттық үстелшеге қояды. 
3. Препаратқа айнамен жарық түсіреді. 
4. Реттегіш тетіктің көмегімен микроскоптың мойыны - тубусты заттың бейнесі анық көрінгенге дейін микроскопты құндағына салып қояды. 
5. Жұмыс аяқталғаннан кейін микроскопты құндағына салып қояды. 
6. Микроскопты химиялық реактивтермен қатар қоюға болмайды, ол таза шкафта бөлек сақталуы тиіс. 

Микроскоппен жұмыс істеген кездегі қауіпсіздік ережелері: 

Микроскоппен отырып қана жұмыс істеу керек. 
Оны үстелдің шетіне 5-8 см қашықтықта орнықты етіп қойып, жұмыс істеп болғанша қозғамайды. 
Микроскопты құрғақ шүберекпен сүрту керек. 
Шынымен жұмыс істегенде өте сақ болу керек! 
1. Сыныпта мұғалімнің рұқсатынсыз электірлі техника құралдарын токқа қосуға, орнынан қозғалтуға болмайды.

2. Техникамен жұмысты тек қана мұғалімнің рұқсатымен бастау керек.

3. Айырғыштарды өз қажеттілігіңе ғана қолдану керек. Мұғалімнің жұмыс орнын безендіру.
4. Кабинеттегі өсімдіктердің орналасу тәртібі
5. Зертханалық жұмыс барысында мұғалімнің рұқсатынсыз микроскопты бір орынна екінші орынға қозғауға болмайды

Техникалық қауіпсіздік пен санитарлы-гигиеналық тәртіптің номативтік талаптарын сақтау.

Кабинетте техникалық қауіпсіздік нұсқаулығы, оқушылардың техникалық қауіпсіздік нормаларын сақтау бойынша нұсқаулық журналының болуы.

Дәрі сауыты, өртке қарсы құралдарының болуы.

Кабинет жарығының деңгейі (шамдар, жабық плафондар, тақта үстіндегі қосымша жарық).

Гимараттың тазалығы, жиһаздары, қосымша бөлме.

4. Бөлменің, перденің болуы және дұрыс орналасуы.

5.Оқушылардың кабинетке сыйымдылығын санитарлы-гигиеналық нормаға сәйкес ұстау.
